
UDHËZIM  I PËRBASHKËT  
Nr. 265, datë 25.5.2015 

 

MBI BASHKËPUNIMIN ND ËRMJET 
STRUKTURAVE TË MINIS TRISË SË 

PUNËVE TË BRENDSHME DHE 
SHËRBIMIT INFORMATIV  TË 

SHTETIT , PËR PROCEDURAT E 
TRAJTIMIT TË SHTETAS VE TË HUAJ 

ME QËNDRIM  TË RREGULLT NË 
TERRITORIN E REPUBLI KËS SË 

SHQIPËRISË 
 

Në mbështetje të nenit 102, pika 4, të 
Kushtetutës, në zbatim të neneve 34, 35, 37 dhe 
134, të ligjit nr. 108/2013, òP±r t± huajtó, me 
qëllim harmonizimin e procedurave të 
bashkëpunimit ndërmjet autoriteteve përgjegjëse 
për trajtimin e shtetasve të huaj me qëndrim të 
rregullt në Republikën e Shqipërisë, 

 

UDHËZOJMË: 
 

I. Procedura e aplikimit për leje qëndrimi  
1. Kërkesa për leje qëndrimi ose për 

ripërtëritjen e saj bëhet pranë njësisë së 
migracionit të autoritetit përgjegjës vendor për 
kufirin dhe migracionin, e cila mbulon territorin 
ku i huaji ka vendbanimin në momentin e 
aplikimit. 

2. Për të huajt që përmbushin kriteret sipas 
nenit 53, pika 1/ a dhe nenit 61, pika 1/dh , 
kërkesa për leje qëndrimi dhe dokumentacioni i 
nevojshëm ligjor depozitohet nga autoriteti 
përgjegjës për azilin, pranë autoritetit vendor për 
kufirin dhe migracionin. 

3. Struktura e migracionit pranë autoritetit 
vendor për kufirin dhe migracionin pranon 
aplikimin e të huajit për leje qëndrimi (jo më 
vonë se 30 ditë pas hyrjes në territorin e 
Republikës së Shqipërisë dhe brenda 60 ditëve 
përpara përfundimit të lejes ekzistuese), sipas 
përcaktimeve në nenin 38, të ligjit nr. 108/2013, 
òP±r t± huajtó dhe n± p±rputhje me k±rkesat e 
vendimit të Këshillit të Ministrave nr. 513, datë 
13.6.2013, përfshirë vlerën e tarifës së shërbimit, 
sipas aneksit 7 të këtij vendimi të Këshillit të 
Ministrave. 

4. Në rast të aplikimit për herë të parë, kur 
dëshmia e penalitetit e të huajit përmban të 
dhëna për precedent penal, nga ana e autoritetit 
për kufirin dhe migracionin, kërkohet mendim 

prej autoriteteve kompetente të rendit dhe të  
policisë kriminale pranë autoritetit qendror të 
Policisë së Shtetit për vijimin e procedurës së 
vlerësimit të aplikimit.  

5. Nëse gjatë pranimit të kërkesës dhe 
dokumentacionit të paraqitur nga i huaji rezulton 
se nuk përmbushen kushtet e kërkuara për 
pajisjen apo ripërtëritjen e lejes së qëndrimit, 
mungesa e evidentuar dhe afati i plotësimit 
shënohet në faqen e fundit të formularit dhe 
nënshkruhen nga të dyja palët. Mosdorëzimi i 
dokumenteve të munguara brenda afateve, sjell 
mosmiratimin e lejes së qëndrimit. 

6. Pas pranimit të aplikimit për leje qëndrimi 
sipas kritereve të vendimit të Këshillit të 
Ministrave nr. 513, datë 13.6.2013, aplikanti 
pajiset me leje provizore qëndrimi, ku shënohet 
data e paraqitjes për marrjen e përgjigjes së 
aplikimit, e cila nuk duhet të kalojë 60 ditë nga 
datat e aplikimit. Në rastet e shtyrjes së këtij afati 
për arsye të zgjatjes së procedurës së vlerësimit të 
aplikimit, zyra pritëse në autoritetin vendor për 
kufirin dhe migracionin, njofton të interesuarin 
për datën e re të dorëzimit të lejes së qëndrimit.  

7. Në rast të refuzimit të pajisjes me leje 
qëndrimi, pagesa e bërë për pajisje me leje 
qëndrimi nuk i kthehet shtetasit të huaj, pasi ajo 
është tarifë për shërbimin e kryer. 

8. Procedurat e aplikimit për leje qëndrimi për 
kategoritë e tjera të parashikuara në nenin 34, të 
ligjit nr. 108/2013, òP±r t± huajtó, b±het n± 
bashkëpunim me strukturat përgjegjëse të tjera 
shtetërore, të angazhuara me trajtimin e tyre dhe 
në orare të posaçme nga ajo për të huajt e tjerë.  

9. Në rastet e aplikimit për leje qëndrimi në 
kushte favorizuese dhe lehtësuese të përcaktuara 
në marrëveshje të njohura nga Republika e 
Shqipërisë, i huaji paraqet, përveç sa marrëveshja 
ka të përcaktuar, minimalisht: 

a) fotokopje të dokumentit të tij të udhëtimit 
me të cilin ka hyrë në Republikën e Shqipërisë;  

b) fotokopje të marrëveshjes në të cilën 
përcaktohen detyrime specifike për pajisjen me 
leje qëndrimi; 

c) dokument që provon qëndrimin/banimin 
në Republikën e Shqipërisë; 

d) kërkesë nga institucioni i interesuar për 
pajisjen me leje qëndrimi. 

I.1 Pranimi i aplikimit 
1. Pranimi i dokumentacionit të saktë për leje 

qëndrimi është detyrim dhe përgjegjësi e 
strukturës së migracionit pranë autoritetit vendor 
për kufirin dhe migracionin, referuar 
përgjegjësive të përcaktuara sipas funksioneve 
përkatëse. 

2. Pranimi i dokumentacionit konsiston në: 
a) përputhshmërinë me përcaktimet në 

vendimin e Këshillit të Ministrave nr. 513, datë 
13.6.2013, të dokumentacionit të dorëzuar; 

b) përmbushjen e kritereve të përcaktuara në 
ligjin nr. 108/2013 òP±r t± huajtó;  

c) konsultimet me bazat e të dhënave të 
sistemeve (TIMS, FER, E-VIZA);  

d) intervistimin e të huajit mbi motivin dhe 
afatin e lejes së qëndrimit për të cilin aplikon, për 
aq sa ai e gjykon të nevojshme. 

3. Në rast se i huaji aplikon jashtë afateve të 
përcaktuara në nenin 38, të ligjit nr. 108/2013,  
òP±r t± huajtó, por n± momentin e aplikimit 
qëndrimi i tij nuk është bërë i parregullt, 
struktura e migracionit pranë autoritetit vendor 
për kufirin dhe migracionin gjykon mbi arsyet e 
tejkalimit të afateve për aplikim dhe pranon 
aplikimin. Arsyeja e tejkalimit të afateve për 
aplikim sh±nohet si òkomentó n± modulin E-leje 
qëndrimi, si dhe vlerëson rast pas rasti aplikimin 
e gjobës ndaj të huajit sipas përcaktimeve në 
germën òa/ió, pika 1, e nenit 145, të ligjit nr. 
108/2013, òP±r t± huajtó. Arsyeja e tejkalimit t± 
afateve për aplikim, si dhe masa administrative e 
marrë, sh±nohen si òkomentó n± modulin E-leje 
qëndrimi. 

4. Struktura e migracionit pranë autoritetit 
vendor për kufirin dhe migracionin pranon 
aplikimin në rast se i huaji aplikon jashtë afateve 
të përcaktuara në nenin 38, të ligjit nr. 108/2013, 
òP±r t± huajtó, dhe n± momentin e aplikimit 
qëndrimi i tij është bërë i parregullt, vetëm për 
arsye të një force madhore apo humanitare. 
Arsyeja e tejkalimit të afateve për aplikim 
sh±nohet si òkomentó n± modulin E-leje 
qëndrimi.  

5. Në rast se i huaji paraqitet të aplikojë për 
leje qëndrimi jashtë afateve të përcaktuara në 
nenin 38, të ligjit nr. 108/2013, òP±r t± huajtó, pa 
ndonjë arsye objektive të provuar dhe në 
momentin e aplikimit qëndrimi i tij është bërë i 
parregullt, struktura e migracionit pranë 
autoritetit vendor për kufirin dhe migracionin 
refuzon aplikimin, si dhe vazhdon me 

procedurën e largimit të të huajit, sipas 
përcaktimeve në pikën 1, të nenit 106, të ligjit nr. 
108/2013, òP±r t± huajtó. 

6. Personat azilkërkues dhe refugjatë 
përjashtohen nga aplikimi i gjobës, në zbatim të 
procedurave të pranimit të aplikimit për leje 
qëndrimi dhe rinovimin e saj. 

I.2 Verifikimi i të dhënave, regjistrimi në 
sistem, lëshimi i lejes provizore të qëndrimit dhe 
arkivimi i dosjes 

1. Struktura e migracionit pranë autoritetit 
vendor për kufirin dhe migracionin regjistron 
aplikimin n± sistemin FER, òModuli E-leje 
qëndrimió dhe, nëse gjatë regjistrimit, evidenton 
mospërputhje të dhënash (emër, mbiemër, atësi, 
datëlindje, vendlindje, shtetësi, gjini etj.) ndërmjet 
dokumentit identifikues dhe atyre ekzistuese në 
sistemin TIMS apo më shumë se një rekord për të 
njëjtin person, merr masa për korrigjimin e këtyre 
të dhënave në FER-TIMS. 

2. Nga sistemi FER-TIMS gjenerohet akti i 
arkivimit të dosjes së aplikimit të të huajit dhe leja 
provizore e qëndrimit, e cila i dorëzohet të huajit 
pas marrjes së mandatpagesës për aplikimin e kryer. 

I.3 Procedurat vlerësuese të aplikimit 
1. Në vlerësimin e aplikimit për leje qëndrimi 

marrin pjesë strukturat përgjegjëse të autoritetit 
vendor dhe qendror të kufirit dhe të migracionit, 
strukturat përgjegjëse të informacionit kriminal në 
Policinë e Shtetit, si dhe strukturat përgjegjëse të 
Shërbimit Informativ të Shtetit.  

2. Strukturat përgjegjëse pranë autoritetit vendor 
për kufirin dhe migracionin, sipas fushës së 
përgjegjësisë, aprovojnë dhe dërgojnë për vlerësim 
(elektronikisht) pranë autoritetit qendror për kufirin 
dhe migracionin çdo aplikim të miratuar nga 
autoritet vendore për kufirin dhe migracionin, duke 
bërë komentet përkatëse në modulin E-leje 
qëndrimi. 

3. Struktura e migracionit në autoritetin qendror 
për kufirin dhe migracionin, sipas fushës së 
përgjegjësisë vlerëson aplikimet në sistem, kryen 
verifikime të dokumenteve për raste që kërkohet 
vlerësim i veçantë, sipas vlerësimit, rast pas rasti, 
dhe dërgon (elektronikisht) për vlerësim te 
strukturat e përgjegjëse të SHISH-it dhe të 
informacionit kriminal në Policinë e Shtetit pranë 
autoritetit qendror të Policisë së Shtetit, të gjitha 
aplikimet e rregullta. 

4. Strukturat përgjegjëse pranë Shërbimit 
Informativ të Shtetit në nivel qendror dhe ato të 
informacionit kriminal pranë autoritetit qendror të 
Policisë së Shtetit, të ngarkuara për këtë qëllim, 
kryejnë verifikimet e nevojshme në bazat e tyre të 
të dhënave ndaj të huajve, të cilët kanë aplikuar për 
leje qëndrimi dhe bëjnë vlerësimin e tyre nëse janë 
dakord apo jo për lëshimin e lejes së qëndrimit. Në 
rastet e vlerësimit negativ të lejes së qëndrimit, 
autoritetet e sipërpërmendura ia komunikojnë me 
shkresë autoritetit qendror për kufirin dhe 
migracionin referencën ligjore mbi të cilën 
mbështesin mendimin për refuzim të aplikimit, si 
dhe afatin e refuzimit të hyrjes për shtetasin e huaj, 
nëse kjo është e nevojshme.  

5. Autoriteti qendror për kufirin dhe 
migracionin, referuar vlerësimeve, sipas pikës 4, 
vendos miratimin ose refuzimin e lejes së qëndrimit 
për çdo aplikim. 

I.4 Dhënia e autorizimit për lëshim të lejes së 
qëndrimit ose refuzimin e saj 

1. Miratimi ose refuzimi i lëshimit të lejes së 
qëndrimit dhe dhënia e autorizimit për lëshimin 
apo refuzimin e tyre, bëhet nga struktura 
përgjegjëse pranë autoritetit qendror për kufirin 
dhe migracionin mbi bazën e vlerësimeve të bëra 
nga të gjitha strukturat që marrin pjesë në 
vlerësimin e aplikimit, në formën e një akti të 
miratuar dhe nëpërmjet shënimit në modulin E-Leje 
qëndrimi. 

2. Struktura përgjegjëse pranë autoritetit për 
kufirin dhe migracionin, sipas aktit të miratuar 
autorizon për çdo aplikim autoritetin vendor të 
kufirit dhe migracionit përkatës për të vijuar me 
lëshimin ose refuzimin e lejes së qëndrimit. 

II. Procedura e lëshimit të lejes së qëndrimit 
1. Deri në prodhimin e lejes biometrike të 

qëndrimit sipas një procedure të posaçme, lëshimi i 
lejes së qëndrimit do të bëhet sipas procedurës së 
miratuar me anë të këtij udhëzimi dhe në formatin 
e miratuar në vendimin e Këshillit të Ministrave nr. 
513, datë 13.6.2013. 

2. Pas marrjes së autorizimit për lëshimin apo 
refuzimin e lejes së qëndrimit, struktura përgjegjëse 
pranë autoritetit vendor për kufirin dhe 
migracionin, printon dokumentin e gjeneruar nga 
sistemi. 

3. Në momentin kur i huaji pajiset me 
dokumentin leje qëndrimi, kundrejt firmës në një 
regjistër të posaçëm, ai dorëzon pranë autoritetit 

vendor për kufirin dhe migracionin lejen provizore 
ose lejen e qëndrimit ekzistuese (në rast të kërkesës 
për ripërtëritjen e saj), e cila më pas ruhet në 
fashikullin e të huajit.  

4. Dokumenti leje qëndrimi për personat 
azilkërkues dhe refugjatë, dërgohet pranë autoritetit 
përgjegjës për azilin, i cili, pasi e regjistron 
dokumentin në regjistrin e të dhënave, pajis 
azilkërkuesin apo refugjatin me këtë dokument. 

III. Procedura e anulimit ose e refuzimit të 
lëshimit apo të ripërtëritjes së lejes së qëndrimit 

1. Për rastet e refuzimit të lëshimit apo të 
ripërtëritjes së lejes së qëndrimit, të parashikuara në 
nenin 35, të ligjit nr. 108/2013, òP±r t± huajtó, kur 
konstatimi bëhet në fazën e aplikimit për leje 
qëndrimi, strukturat përgjegjëse të autoritetit 
vendor për kufirin dhe migracionin marrin masa 
për njoftimin e të huajit mbi refuzimin, si dhe 
vazhdimin e procedurës së largimit të të huajit.  

2. Për rastet kur konstatimi bëhet në fazën e 
vlerësimit të aplikimit për leje qëndrimi, autoriteti 
qendror për kufirin dhe migracionin merr vendimin 
përfundimtar për refuzimin e lëshimit ose të 
ripërtëritjes së lejes së qëndrimit dhe njofton 
autoritetin vendor në rrugë shkresore dhe nëpërmjet 
shënimit në modulin E-leje qëndrimi mbi këtë 
refuzim, për të vijuar me procedurat e largimit të të 
huajit.  

3. Kur autoriteti qendror për kufirin dhe 
migracionin merr vendim për anulimin dhe bërjen të 
pavlefshme të lejes së qëndrimit të lëshuar, ky 
vendim i përcillet për zbatim autoritetit shtetëror 
përgjegjës në nivel vendor në rrugë shkresore, duke 
u pasqyruar i plotë në regjistrin kombëtar për të 
huajt.  

4. Në rast së autoritetet e përfshira në 
bashkëpunim në procedurën e lëshimit të lejes së 
qëndrimit, konstatojnë një nga rastet për të cilat 
bëhet anulimi i lejes së qëndrimit, atëherë ata i 
kërkojnë autoritetit qendror për kufirin dhe 
migracionin, anulimin e lejes së qëndrimit për të 
cilën më parë mund të kenë dhënë mendim pozitiv 
për pajisjen me leje qëndrimi të tij. 

5. Autoriteti përgjegjës në nivel vendor njofton 
kërkuesin e lejes së qëndrimit për refuzimin/-
anulimin, si dhe për arsyen e këtij vendimi, sipas 
formatit të refuzimit/anulimit të modelit, në aneksin 
nr. 1 të këtij udhëzimi. Refuzimi/anulimi i lejes së 
qëndrimit shënohet në Regjistrin e të Huajve, së 
bashku me arsyetimin përkatës. 

6. Pas refuzimit të kërkesës/anulimit të lejes 
së qëndrimit, të parashikuara në nenet 35, 40, 42, 
46, 60, 63, 64 dhe 68, të ligjit nr. 108/2013, òP±r 
të huajtó, kur i huaji ndodhet n± territor, 
autoriteti vendor për kufirin dhe migracionin, 
merr masa për largimin e të huajit nga territori i 
Republikës së Shqipërisë, sipas përcaktimeve në 
nenin 106, ligjit nr. 108/2013, òP±r t± huajtó. N± 
rastet kur i huaji nuk ndodhet në Republikën e 
Shqipërisë, autoriteti qendror për kufirin dhe 
migracionin njofton të gjitha PKK-të nëpërmjet 
sistemit TIMS, mbi anulimin ose refuzimin e 
lejes së qëndrimit, ndërsa autoriteti vendor për 
kufirin dhe migracionin bën njoftimin në adresën 
e tij të punës apo të qëndrimit, të deklaruar sipas 
kërkesave të Kodit të Procedurave 
Administrative. I huaji njoftohet në PKK nga 
shërbimet e Policisë së Kufirit dhe Migracionit, 
në momentin e parë të paraqitjes së tij, në hyrje 
në Republikën e Shqipërisë për refuzimin ose 
anulimin e lejes së qëndrimit dhe në të njëjtën 
kohë dhe atë të hyrjes. 

7. Në rastin e humbjes së lejes së qëndrimit 
nga i huaji, autoriteti përgjegjës në nivel vendor, 
shpall në kërkim dokumentin e humbur, anulon 
lejen e qëndrimit të denoncuar të humbur, pajis 
të huajin me leje qëndrimi të re (dublikatë), 
ndërsa mbeten të pandryshuara numri personal i 
të huajit, si dhe gjeneralitetet dhe afati i lejes së 
qëndrimit.  

8. I gjithë ky informacion pasqyrohet i plotë 
në regjistrin kombëtar për të huajt, si dhe 
komunikatat ditore të punës. 

IV. Procedura e regjistrimit të të huajit  
IV.1 Regjistrimi i të huajit pranë autoritetit 

përgjegjës vendor për kufirin dhe migracionin 
1. I huaji, sipas përcaktimeve në pikën 5, të 

nenit 30 dhe nenit 134, të ligjit nr. 108/2013, 
òP±r t± huajtó dhe pik±s 3, të pjesës I, të 
vendimit të Këshillit të Ministrave nr. 513, datë 
13.6.2013, regjistrohet pranë autoritetit vendor 
për kufirin dhe migracionin ku ka 
vendqëndrimin, nëpërmjet formularit të 
plotësuar sipas modelit në aneksin nr. 2 të këtij 
udhëzimi. 

2. I huaji, pasi ka hyrë në territorin e 
Republikës së Shqipërisë, mund të regjistrohet 
nëpërmjet plotësimit të formularit të aplikimit, në 
njërën nga format e mëposhtme: 

a) në momentin e hyrjes në PKK, duke 

plotësuar formularin e regjistrimit, duke e 
dorëzuar atë pranë punonjësit të shërbimit në 
PKK, i ngarkuar posaçërisht, si dhe duke u 
pajisur më pas me konfirmimin e regjistrimit të 
anëshkruar nga punonjësi i shërbimit në PKK; 

b) nëpërmjet sistemeve elektronike të 
komunikimit online, duke dërguar formularin e 
regjistrimit në adresën e autoritetit vendor për 
kufirin dhe migracionin, ku i huaji ka 
vendbanimin, si dhe duke u pajisur më pas me 
mesazhin e konfirmimit të regjistrimit; 

c) nëpërmjet dorëzimit të formularit të 
aplikimit pranë autoritetit vendor për kufirin dhe 
migracionin ku ka vendqëndrimin nga vetë ai, 
ose punëdhënësi apo ftuesit në Republikën e 
Shqipërisë; 

d) nëpërmjet shërbimit të hotelerisë ku është 
akomoduar. 

IV.2 Regjistrimi i punonjësve nga 
punëdhënësi pranë autoritetit përgjegjës vendor 
për kufirin dhe migracionin 

1. Strukturat përgjegjëse të migracionit pranë 
autoritetit vendor për kufirin dhe migracionin, 
regjistrojnë dhe administrojnë në një regjistër të 
veçantë, të dhënat mbi punëtorët, të deklaruara nga 
punëdhënësi, sipas formularit në aneksin nr. 3 të 
këtij udhëzimi. 

2. Autoritetet vendore për kufirin dhe 
migracionin, brenda 30 ditëve nga hyrja në fuqi e 
këtij udhëzimi, duhet të njoftojnë të gjitha subjektet 
që mund të punësojnë të huaj mbi detyrimet që 
rrjedhin nga ky udhëzim, si dhe tõi informojnë ato 
mbi modalitetet e zbatimit të këtij detyrimi. 

IV.3 Informimi i autoritetit përgjegjës vendor 
për kufirin dhe migracionin nga hotelet dhe 
qendrat e pushimit, mbi mbërritjen dhe largimin e 
të huajve nga ambientet e tyre 

1. Hotelet dhe qendrat e pushimit, sipas 
përcaktimeve në pikën 2, të nenit 139, të ligjit nr. 
108/2013, òP±r t± huajtó, do dit±, brenda orës 24, 
dërgojnë pranë autoritetit përgjegjës vendor për 
kufirin dhe migracionin (në rrugë elektronike): 

a) të dhëna mbi të huaj të akomoduar në 
ambientet e tyre, sipas formularit në aneksin nr. 4 
të këtij udhëzimi; 

b) për të huajt, të cilët qëndrojnë në ambientet e 
tyre më shumë se 10 ditë, regjistrimin online të të 
huajit, sipas procedurës së përcaktuar në pjesën 
IV.1 të këtij udhëzimi.  

2. Autoritetet përgjegjëse vendore për kufirin 
dhe migracionin, brenda 30 ditëve nga hyrja në 
fuqi e këtij udhëzimi, duhet të njoftojnë të gjitha 
hotelet dhe qendrat e pushimit mbi detyrimet që 
rrjedhin nga ky udhëzim, si dhe tõi informojnë 
ato mbi modalitetet e zbatimit të këtij detyrimi. 

IV.4 Regjistrimi i të huajit në Regjistrin e 
Gjendjes Civile 

1. I huaji, i pajisur me leje qëndrimi, së paku 
1-vjeçare, regjistrohet në zyrën e gjendjes civile, 
në bashkinë, njësinë administrative përkatëse, 
nën juridiksionin territorial të së cilës ka 
vendbanimin, duke paraqitur: 

a) fotokopje të noterizuar të dokumentit të 
udhëtimit me të cilin ka hyrë dhe qëndron në 
Shqipëri; 

b) fotokopje të noterizuar të lejes së 
qëndrimit; 

c) certifikatën e lindjes, certifikatën familjare, 
si dhe certifikatën e martesës nga vendi i origjinës 
(të legalizuar, të përkthyer dhe të noterizuar), në 
rastet kur shtetasi është në gjendjen civile òi 
martuaró.  

2. Në rast të ndryshimit të vendbanimit të të 
huajit, deklarimi i tij në zyrën e gjendjes civile do 
të bëhet jo më vonë se 30 ditë nga ardhja në 
vendbanimin e ri. Mosrespektimi i këtij detyrimi 
përbën kundërvajtje administrative dhe dënohet 
me gjobë në masën 3000 (tre mijë) lekë, të cilën e 
vendos dhe e vjel nëpunësi i gjendjes civile. 

3. Në rastin kur i huaji largohet nga Shqipëria, 
strukturat përgjegjëse të migracionit pranë 
autoritetit vendor për kufirin dhe migracionin, 
njoftojnë strukturat përgjegjëse të migracionit 
pranë autoritetit qendror për kufirin dhe 
migracionin, të cilat marrin masa për njoftimin 
dhe çregjistrimin e të huajit nga Regjistri i 
Gjendjes Civile. 

V. Procedura e zgjatjes së afatit të qëndrimit  
1. I huaji, i cili sipas përcaktimeve në nenin 

27, të ligjit nr. 108/2013, kërkon zgjatjen e afatit 
të qëndrimit, duhet tõi drejtohet autoritetit 
përgjegjës vendor për kufirin dhe migracionin ku 
i huaji ka banimin e përkohshëm, me një kërkesë 
(së bashku me formularin, sipas aneksit nr. 5, dy 
fotografi dhe dokumentet plotësuese), ku të 
përcaktojë: 

a) arsyen e forcës madhore ose humanitare 
për të cilën nuk ka pasur mundësi të largohet nga 
territori i Republikës së Shqipërisë para 
përfundimit të afatit të qëndrimit; 

b) afatin për të cilin kërkon zgjatjen e 
qëndrimit. 

2. Autoriteti përgjegjës vendor përcjell 
kërkesën pranë autoritetit qendror të kufirit dhe 
migracionit, e cila shqyrtohet në Komisionin e 
Shqyrtimit të Ankesave pranë këtij autoriteti. 
Komisioni i propozon autoritetit qendror për 
kufirin dhe migracionin miratimin ose refuzimin 
e kërkesës, si dhe njofton autoritetin vendor mbi 
vendimin e marrë. 

3. Në rast të miratimit të kërkesës, autoriteti 
vendor për kufirin dhe migracionin ku i huaji ka 
vendqëndrimin e përkohshëm, pajis të huajin 
subjekt të zgjatjes së qëndrimit me leje qëndrimi 
të tipit A. 

4. Komisioni i Shqyrtimit të Ankesave pranë 
Departamentit për Kufirin dhe Migracionin, në 
bazë të vlerësimeve rast pas rasti kërkon nga 
autoriteti vendor për kufirin dhe migracionin 
verifikimin e arsyes së forcës madhore ose 
humanitare të pretenduar nga i huaji, subjekt i 
kërkesës për zgjatjen e qëndrimit. Në të tilla 
raste, përgjigjja nga autoriteti vendor për kufirin 
dhe migracionin duhet të jepet brenda 24 orëve 
nga kërkesa e Komisionit të Shqyrtimit të 
Ankesave. 

5. Autoriteti vendor për Kufirin dhe 
Migracionin hedh në regjistër zgjatjen e afatit të 
qëndrimit të të huajit. 

Për zbatimin e këtij udhëzimi ngarkohen 
strukturat përgjegjëse të Ministrisë së Punëve të 
Brendshme dhe Shërbimit Informativ të Shtetit. 

Ky udhëzim hyn në fuqi pas botimit në 
Fletoren Zyrtare. 

 

MINISTRI I PUNËVE TË BRENDSHME 
Saimir Tahiri 

 

DREJTORI I SHËRBIMIT INFORMATIV 

